
Kalaallit Nunaanni Piartortut najugaqarfissaannik Naalakkersuisut 

pilersitsinissaqanguniarlugu suliaqarnissamik peqquneqarnissaannik Inatsisartut 

aalajangiiffigisassaattutsiunnersuut. 

(Inatsisartunut ilaasortaq Jens Napãtôk´, Partii Naleraq) 

 

 

Akissuteqaat 

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

 

 

Aappassaanneerneqarnera 

 

Naalakkersuisut Ilaqutariinnermut Peqqissutsimullu Ataatsimiititaliaq aalajangiiffigisassatut 

siunnersuutip suliarineqarneranut atatillugu sukumiisumik suliaqarsimaneranut qutsavigaa.  

 

Anniarnaveersaartitsilluni katsorsaaneq ingerlalluartoq pingaaruteqarpoq, peruluttummi mia-

nernartumik inissisimaffeqarput, paaqqutarineqarlutik isumassorneqartariaqarlutik.  

 

Ilaqutariinnermut Peqqissutsimullu Ataatsimiititaliap anniarnaveersaartitsilluni katsorsaasar-

neq pillugu eqqarsaatersuutaat, siunnersuutip aappassaaneerneqarnissaa sioqqullugu isumali-

utissiissummi saqqummiunneqartoq, Naalakkersuisut isumaqatigaat. 

 

Nalilerneqarpoq anniarnaveersaartitsilluni katsorsaaneq, ass. sullissisoqatigiinnit immikkut i-

linniarsimasunit ingerlanneqartoq aaqqiissutaassasoq tulluarnerusoq, illoqarfiit anginerusut i-

laanni piartortunut ataatsimik najugaqarfeqarnermiit, innuttaasunut amerlanerusunut iluaqutaa-

sussaammat. 

 

Aalajangiiffigisassatut siunnersuut piviusunngortinniarlugu aningaasaliissutissat nanineqas-

sapput. Dronning Ingridip napparsimaviani  nunatsinni tamarmi siunnersuisartunik - aammalu 

nalinginnaasumik nipaallissaanermilu sullissinermi suleqatigiinnik pilersitsineq isumaliutis-

siissummi ataatsimiititaliap 4,5 mio.-iusussatut naatsorsorpaa. COVID-19 maannakkut nunar-

suaq tamakkerlugu tunillaassuuttoq taassumalu aningaasatigut kingunissai pissutigalugit, an-

nertuumik aningaasartuutissat 2021-mi piviusunngortinnissaanut ajornakusoornissaat nas-

suerutigisariaqarparput.  

 

Allannguutissatut siunnersuut Peqqissutsimut Naalakkersuisoqarfiup 2015-mi nipaallisaanissa-

mik piginnaasallu kingumut pilersinnissaanut periarfissanik nassuiaat aallaavigaa. Siunnersui-

sarfimmik piginnaanngorsaaqqiisarfimmillu pilersitsinissamik suliniut piviusunngortinnginne-

rani Naalakkersuisut nalilerpaat periuseq aningaasatigullu atugassat eqqartorneqartut nutarsa-

gassaammata. Maanna suliniummi pilersaarummik suliaqartoqassaaq, siunnersuutip aningaa-

sartuutit allat ilanngullugit UKA2020-mi aningaasanut inatsisissami isumaqatiginninniarnermi 

ilaasussanik. 

Taamatut oqaaseqarlutik Naalakkersuisut inassutigaat allannguutissatut siunnersuut 

akuerineqassasoq. 


